MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 8
L-Erbgħa, 12 ta' Mejju 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.15 p.m.

L-Onor Jason Azzopardi, President tal-Kumitat, ippresieda.

PREŻENTI

L-Onor. Evarist Bartolo, l-Onor. Leo Brincat, l-Onor Mario de Marco, l-Onor Frederick Azzopardi (Sostitut) u l-Onor Joseph Falzon (Sostitut).
MINUTI

Il-Minuti ta’ laqgħa numru 7 li saret fis-17 ta’ Marzu 2004 kienu konfermati.
DISKUSSJONI ĠENERALI DWAR IL-ĦIDMA TAL-KUMITAT PERMANENTI DWAR L-AFFARIJIET BARRANIN U EWROPEJ
Il-President tal-Kumitat informa lill-Kumitat li:
(a)  il-Parlament abbona f’rivista “European Foreign Affairs Review” u li ċ-Ċentru tar-Riżorsi ta’ l-Ambaxxata Amerikana f’Malta kien offra li jibda jgħaddi lill-Kumitat rivisti u artikli li jistgħu jkunu ta’ interess bl-għan li tibda tinbena librerija;
(b)  kien hemm żviluppi fil-proċess ta’ ngaġġ ta’ research analysts addetti mal-Kumitat Permanenti dwar l-Affarijiet Barranin u Ewropej u li kienu ntgħażlu żewġ persuni li kellhom jibdew ix-xogħol tagħhom konness ma’ l-iskrutinju tal-pipeline acquis ta’ l-Unjoni Ewropea; 
(c)  delegazzjoni mill-Kumitat kienet sejra Londra għal laqgħa mal-European Scrutiny Committee tal-House of Commons nhar it-Tlieta, 18 ta’ Mejju 2004; 

(d)  kien irċieva ittra mill-Ambaxxatur Amerikan għal Malta, datata 28 ta’ April 2004, li permezz tagħha l-Kumitat kien ġie mistieden iżur Washington fir-rebbiegħa ta’ l-2005 sabiex ikun jista’ jiltaqa’ mal-kumitat dwar l-affarijiet barranin tal-Kungress Amerikan; 
(e)  kien hemm pendenti stedina mill-President tal-Kumitat dwar l-Affarijiet Barranin tan-National Committee taċ-Chinese People’s Political Consultative Conference (CPPCC) sabiex delegazzjoni mill-Kumitat Permanenti dwar l-Affarijiet Barranin u Ewropej iżżur iċ-Ċina, liema żjara kellha titħalla għall-2005; 

(f)  nhar il-Ġimgħa, 21 ta’ Mejju 2004, il-Kumitat kien se jiltaqa’ ma’ delegazzjoni mill-Parlament tar-reġjun ta’ Walloon fil-Belġju; u li

(g)  kien irċieva ittra mingħand l-Onor Jose’ Herrera fejn indika li meta l-laqgħat tal-Kumitat isiru l-Erbgħa hu ma jkunx jista’ jattendi.

Il-President indika diversi suġġetti li setgħu jiġu diskussi mill-Kumitat f’laqgħat futuri u semma wkoll personalitajiet li kienu aċċettaw li jagħmlu preżentazzjoni lill-Kumitat.

Fuq punt imqajjem mill-Onor Evarist Bartolo dwar faċilitajiet u riżorsi meħtieġa mill-Kumitat, kien hemm qbil li għandha ssir talba lill-Bank Ċentrali sabiex jinkludi lill-membri tal-Kumitat fil-lista ta’ dawk li jirċievu informazzjoni mill-Bank. 
Il-Kumitat iddiskuta l-proċess ta’ skrutinju li kellu jibda jiġi operat malli jibda jirċievi l-pipeline acquis u l-explanatory memoranda għaliha mill-Ministeri rispettivi.  Il-Kumitat qabel li jinkariga liż-żewġ Gruppi Parlamentari biex fi żmien ġimgħatejn jidentifikaw Membri li se jifformaw parti miż-żewġ working groups li  kellhom jitwaqqfu fi ħdan il-Kumitat.
Fit-8.38 p.m. il-Kumitat aġġorna għal data li kellha tiġi komunikata aktar tard.

